
Guru Tattvamalika

ગુરુતત્ત્વમાલિકા

દુઃસાધે નિખિલૈઃ સુરૈઃ સ્મૃતિભુવાપ્યન્યોન્યસઙ્ઘટ્ટને
વિશ્લેષવ્યથયા દ્વયોરપિ વપુષ્યર્ધાર્ધશેષે શનૈઃ ।

ધીમદ્ભિસ્ત્વરયા પુરાણમુનિભિઃ પાણિગ્રહે સાધિતે
દિષ્ટયા યચ્છિવયોરિયત્યવસિતદ્વન્દ્વં તદેકં નુમઃ ॥ ૧॥

નીલગ્રીવમુમાસખં ત્રિણયનં રૂપં યદાદ્યં વિભો-
ર્દુઃસંરોધભવપ્રવાહલહરીકન્દેન કિં  તેન નઃ ।

કારુણ્યાર્દ્રકટાક્ષવીક્ષણકલાનિર્ધૂતમાયામલાં
ગીર્વાણેન્દ્રગુરોઃ પ્રસન્નલલિતાં મૂર્તિ  સ્મરામઃ પરામ્ ॥ ૨॥

સામ્નો નાસ્તિ ગતિર્ગિરામવિષયે   દાનં વિરક્તે મુધા
ભેદઃ કિં  ક્રમતે નિરસ્તનિખિલદ્વૈતપ્રપઞ્ચે શિવે ।

ઇત્યાલોચ્ય વશે વિધાતુમિવ તં જગ્રાહ દણ્ડં દૃઢં
ગીર્વાણેન્દ્રયતિઃ સુનિર્મલમતિઃ સન્ત્યજ્ય સર્વાઃ ક્રિયાઃ ॥ ૩॥

ધ્યાત્વા યં હૃદિ દણ્ડિનં વિજહતિ સ્વપ્નેઽપિ દણ્ડસ્પૃહાં
યત્કાષાયપટસ્મૃતિઃ શમયતે સદ્યઃ કષાયં નૃણામ્ ।

યં સાક્ષાદ્ભવરૂપમેવ ભજતાં ન ક્વાપિ ભૂયો ભવો
ગીર્વાણેન્દ્રગુરું તમેવ નિભૃતં ધ્યાયેમ ગાયેમ ચ ॥ ૪॥

તત્ત્વસ્થાનકલાપદાક્ષરમનૂન્ શૈવાન્ ષડપ્યધ્વનઃ
સંશોધ્યૈવ ચિરન્તનૈશ્ચ ગુરુભિઃ કેચિત્ક્વચિત્તારિતાઃ ।

એકેનૈવ તુ સારસઙ્ગ્રહકૃતિવ્યક્તેન   મન્ત્રાધ્વના
ગીર્વાણેન્દ્રગુરુર્વિશ  ‍ૃઙ્ખલમવત્યાપ્રૌઢમૂઢં  જગત્ ॥ ૫॥

બ્રહ્મિષ્ઠાનપરાન્મુનીનિવ પરિજ્ઞાય સ્વમાયસ્યતઃ
કન્દર્પસ્ય સમન્તતો નિપતિતા મોઘાઃ શરૌઘા ઇવ ।

દૃશ્યન્તે કરુણાકટાક્ષકમલગ્રામા વિરામાઃ શુચાં
યસ્યેમે પ્રણમેમ તં ભવગિરાં વૈદેશિકં દેશિકમ્ ॥ ૬॥

ઉદ્ભૂતસ્મિતમુત્પ્રબન્ધકરુણાકલ્લોલલોલેક્ષણં
ત્રય્યન્તામૃતવર્ષિ  ધર્ષિતપરાહઙ્કારશઙ્કારવમ્   ।

એકં તદ્વદનામ્બુજં કુલગુરોર્ભક્ત્યા નિદિધ્યાસતઃ
પઞ્ચાહો પરિતઃ સ્ફુરન્તિ યુગપદ્વક્ત્રાણિ ચિત્રાણિ મે ॥ ૭॥

સ્વીકર્તું ચરણોદકં ચરણયોર્માર્ષ્ટું  રજઃ પાવનં
મૂર્ધ્ના ધારયિતું ચિરાય ચરણૌ હેમાબ્જસામાજિકૌ ।

સ્વામિન્ મે જનુષાં શતૈરપિ તૃષા નાપૈતિ જન્મૈવ તુ
દ્વૈતીયીકમલભ્યમેવ ભવતા ભક્તેષ્વચિત્તે કૃતમ્ ॥ ૮॥

કૃચ્છ્રાણિ  પ્રદિશન્ સકૃચ્છ્રવણતઃ  કૃચ્છ્રાણિ  હન્તિ સ્વતઃ
કર્માણિ ગ્રસતે સમૂલમપિ નઃ કર્માણિ સિદ્ધિં  નયન્ ।

ગીર્વાણેન્દ્ર ઇતિ શ્રુતઃ શ્રુતિષુ યઃ સર્વાસુ નિર્વાણદો
મન્ત્રોઽયં ચતુરક્ષરો મમ ભવત્વાશ્વાસમાશ્વાસનમ્ ॥ ૯॥

રૂપં યસ્ય કિલોદ્વહન્નુપદિશત્યાત્મૈક્યમસ્માદૃશાં
સ્વે રૂપે વિમના મનાગિવ શિવોઽપ્યશ્રાન્તમાયાશ્રયે ।

તસ્ય શ્રીગુરુરાજરાજપદવીભદ્રાસનાધ્યાસિનો
ગીર્વાણેન્દ્રયતેર્યતેમહિ પદદ્વન્દ્વે નિયન્તું મનઃ ॥ ૧૦॥

દેવેભ્યઃ શતશો દદાવમૃતમિત્યદ્યાપિ યા સ્તૂયતે
મૂર્તિં  તામપિ મોહિનીતિ હિ વિદુર્નારાયણીયાં જનાઃ ।

મોહગ્રાહહરા દૃશૈવ શુભયા મૂર્તિસ્તુ   નઃ શ્રીગુરો-
ગીર્વાણેન્દ્ર ઇતિ શ્રુતા તનુભૃતાં વૃત્તેઽમૃતં ગૃહ્યતામ્ ॥ ૧૧॥

આપ્રાણોપરમં પ્રતીક્ષ્યમથ ચ જ્ઞાનોપદેશઃ શિવાત્
કાશ્યાં—– ભૈરવભટા કર્ષન્તિ ચેન્નાન્તરા ।

ગીર્વાણેન્દ્રગુરોસ્તુ પાદકમલં ભક્ત્યા સકૃત્પશ્યતાં
સિદ્ધં બ્રહ્મ કરારવિન્દવદિતિ વ્યક્તં પ્રવિજ્ઞાયતામ્ ॥ ૧૨॥

રાજ્યસ્થાજનિ પાદુકા રઘુપતેરિત્યેવ ચિત્રીયતે
તદ્રાજ્યં કિયદન્વભૂયત કિયત્કાલં ન તદ્ગણ્યતે ।

પશ્યાસ્મદ્ગુરુપાદુકા ભવમલાવચ્છેદવિચ્છેદિની
બ્રહ્માનન્દમહાધિરાજ્યપદવી દત્ચે સકૃચ્ચિન્તિતા  ॥ ૧૩॥

નિષ્કૃષ્ટાખિલદર્શનાઃ કિયદિતો વિજ્ઞેયમિત્યાકુલાઃ

2 sanskritdocuments.org



ગુરુતત્ત્વમાલિકા

પ્રાપુસ્તત્ત્વમસીતિ વાક્યહૃદયજ્ઞાનાય યત્સન્નિધિમ્ ।
પ્રાગાલોચ્ય સમુત્થિતાર્થકણિકામાત્રે પુનઃ સ્થાપિતે

નિર્વૃણ્વન્તિ વિપશ્ચિતઃ સ ભગવાન્ ગીર્વાણયોગીશ્વરઃ ॥ ૧૪॥
ન સ્થાતું નિભૃતં ક્ષણોઽપિ સુલભઃ પત્યુઃ પદે શ્રીગિરો

રાવાં કુત્ર નિયોક્ષ્યતે સ ગુરુ રિત્યાજ્ઞાક્ષરાપેક્ષયોઃ ।
તસ્માદાપતિતે તનૂ અપિ પદિ] તસ્ય વ્રતસ્થે બલા-’

દારૂઢે ચરમાશ્રમં પશુપતાવસ્મદ્ગુરોરાત્મના ॥ ૧૫॥
જ્ઞાનેન્દુયદિ મૌલિગો યદિ મૃગો ભૂત્વા કરસ્થા શ્રુતિઃ

સર્વજ્ઞો ન ભવેત્ક ઇત્યપહસન્ — યોચ્છિત્તયે ।
પાણાવેણકિશોરકં પરિહરન્મૌલૌ કલાં ચૈન્દવીં

ગીર્વાણેન્દ્રગુરુર્ભવન્વિવૃણુતે સાર્વૈયમીશોઽધુના ॥ ૧૬॥
સર્વાનુશ્રવસારસાગરમહામાહેશ્વરાગ્રેસરઃ

શ્રીમચ્છઙ્કરપાદસૂક્તિહૃદયાવિષ્કારનિષ્ણાતયા ।
યઃ કૃત્યા નિજયા જહાર હૃદયં વિશ્વસ્ય વિશ્વસ્ય તં

ગીર્વાણેન્દ્રગુરું કૃતાકૃતભયોચ્છેદાત્પ્રમોદામહે ॥ ૧૭॥
અસ્તદ્વૈતકલઙ્કપઙ્કમપિ યજ્યોતિઃ પરં જ્યોતિષાં

તચ્ચાવૃત્ય નિવૃત્તશઙ્કમધુનાપ્યુગાઢરૂઢં તમઃ ।
યદ્વાચા વિલયં નિરંશમયતે ગીર્વાણયોગીશિતુ

સ્તસ્ય શ્રીચરણારવિન્દરજસા માર્જામિ ગીર્જામિતામ્ ॥ ૧૮॥
આલિઙ્ગન્ત્યપિ  સર્વભૂતવશિનં યં વાદિસઙ્કેતિતાઃ

સ્ત્રીલિઙ્ગબ્યતિષઙ્ગતોઽપિ   ચકિતા ચિચ્છક્તિગલિઙ્ગતિ  ।
સમ્પત્તિ સ કિમીહતે મમ ગુરુઃ શ્રીકણ્ઠવૈકુણ્ઠયોઃ

કૈવલ્યં સ્ખમિમૌ કુતઃ કથયતસ્તન્ત્રેષુ કિં  તેન તુ ॥ ૧૯॥
અન્તાનન્તશરીરબન્ધપરિવાહોપાત્તતત્તચ્છુભ

પ્રારબ્ધાર્થસમાજભાગ્યફલિતો યઃ શક્તિપાતસ્તરઃ ।
નિર્ણીતો યદિ સોઽપિ દેશિકયાપાઙ્ગપ્રસઙ્ગાબહ 

સ્તત્ત્વં તર્હિ  ગુરોઃ પરં કિમપિ નેત્યાખ્યાત બીતભ્રમાઃ ॥ ૨૦॥
કે લોકે ગુરવઃ –ન્તિ ભુવિ યે તિષ્ઠન્તુ તે કે પુનઃ

વર્ણાનાં ગુરવો દ્વિમાત્રિકમુખા મૂખોઽસિ કિં  બ્રૂમહે ।
અજ્ઞાનપ્રતિરોધકો ગુરુરિતિ ખ્યાતાસ્તુ તન્ત્રેષુ કે

gurutattvamAlikA.pdf 3



ગુરુતત્ત્વમાલિકા

ગીર્વાણેન્દ્રગુરુઃ સ એવ ભગવાનન્યં કમાચક્ષ્મહે ॥ ૨૧॥
દૃષ્ટ્યા શિષ્યતનૌ ગુરોઃ પતિતયા મૌલિપ્રભૃત્યાનખા-

દ્દીક્ષાસુ વ્યવરોપ્યતે ગરલવદ્ભારોઽખિલઃ પાપ્મનામ્ ।
સદ્યોનિર્મિતતન્તુકમ્બલ   વરન્યાયેન કિં  તે જના

ન્યસ્તે મૂર્ધ્નિ  સમુત્પતન્તિ પરથા હસ્તે દૃઢ़ દણ્ડિના ॥ ૨૨॥
– – પાલનપરિક્લેશાઃ પિતુઃ પ્રાશ્નતો

બાલસ્ય સ્વયમાસ્થલગ્નકબલગ્રાસો યથા કેવલઃ ।
ઇત્થં શ્રીગુરુ- —

તદૃત્તામૃતપાનનિર્જિતભવોદન્યાસ્તુ   ધન્યા વયમ્ ॥ ૨૩॥
યસ્મિન્ન પ્રભવન્ત્યખણ્ડિતમહાસ્વાચ્છન્દ્યવન્દ્યા ગિર-

સ્તત્ર બ્ર —– બ્રહ્મણિ ।
તાઃ કર્ણે પતિતા મમાપિ કતિચિદ્ધન્યે કિમન્યેન મે

નિશ્ચિન્તોઽસ્મિ ગતજ્વરોઽસ્મિ નિખિલં તીર્ણોઽસ્મિ પૂર્ણોઽસ્મિ ચ ॥ ૨૪॥
——- મનૂન્

ન્યસ્યામો જુહુમઃ સ્તુમો વિચિનુમો ધ્યાયેમ ભદ્રાસને ।
વિસ્ત્રમ્ભેમહિ કિં  તુ તત્પદયુગં .. – .. –

ગીર્વાણેન્દ્રગુરોર્યથા હૃદિ તથા નત્યાપિ પક્કા મતિઃ ॥ ૨૫॥
કર્મ જ્ઞાનમુપાસના બહુવિધા  ભક્તિઃ પ્રપત્તિશ્ચ વા

કામં જાગ્રતુ સાર(ભૂતમવનૌ યત્તત્પરં) દ્રક્ષ્યતામ્ ।
સર્યારમ્ભપરાઙ્મુખસ્ય જરયા ભગ્નસ્ય રુગ્ણસ્ય મે

ગીર્વાણેન્દ્રસરસ્વતીચરણયોઃ ચિન્તા પર તારિકા ॥ ૨૬॥
.. – .. – .. — બ્રહ્માઙ્કપર્યઙ્કિનીં

મન્દસ્પન્દદૃગન્તરાન્તમહિતબ્રહ્માચ્યુતાખણ્ડલામ્ ।
નિષ્પ્રત્યૂહવહદ્દયારસમયં દિવ્યં વપુઃ શ્રીગુરો-

ગીર્વાણેન્દ્રસરસ્વતેર્ભગવતીં  વન્દે પરાં દેવતામ્ ॥ ૨૭॥
અસ્તિ મે મૃગામૃગાઙ્કલઞ્છિતં

વસ્તુ કિઞ્ચન કુલક્રમાગતમ્ ।
તત્તુ દૃષ્ટમિતિ .. - .. -

.. - .. – .. તામહમ્ ॥ ૨૮॥

ગુરુતત્ત્વમાલિકા

ઇતિ શ્રીનીલકણ્ઠદીક્ષિતવિરચિતા ગુરુતત્ત્વમાલિકા સમાપ્તા ।

